
Suidheachadh eagalach san àm ri teachd


Tha sinn sa bhliadhna 2068. Tha an sgoil agad fhathast na seasamh agus tha glè bheag air atharrachadh. Tha na h-aon togalaichean ann fhathast, tha na slighean a-mach às is a-steach dhan sgoil mar a bha iad, tha fiù ’s na raointean a-muigh mar a bha iad, agus tha sgoilearan a’ dol dhan sgoil mar a bha iad ann an 2022.
Ann an 2053, lorg luchd-saidheans nàdar ùr de chonnadh. Thug iad poisonal air. Cha tug duine for gur dòcha gum biodh e cronail. Bha e furasta faighinn thuige agus 10 uidhir cho èifeachdach ri peatral no dìosal agus mar sin, thòisich a h-uile duine ga chleachdadh. A-nis, ann an 2068, tha 85% de charbadan ga chleachdadh.
Cha robh càil a dh’fhios aig inbhich, ach bheir poisonal droch bhuaidh air slàinte chloinne. Nuair a choinnicheas iad ri ìrean àrd dheth san èadhar (rud a thachras gach dhà no trì sheachdainean), 's urrainn dha iomadh seòrsa tinneis adhbhrachadh, agus thugadh na ficheadan chloinne dhan ospadal air a sgàth. Leis nach toir poisonal buaidh air inbhich agus nach toir iad for gun dèan e cron air chloinne, chan eil fhios aca gun fheum iad òigridh a dhìon. Le sin, tha e an urra riutsa rudeigin a dhèanamh mu dheidhinn.
‘S e an dùbhlan a th' agadsa plana Latha an Droch-èadhair a dheasachadh airson nan làithean nuair a tha ìre àrd de phoisonal san èadhar. Feumadh tu obrachadh a-mach ciamar as urrainn do sgoilearan iad fhèin a dhìon bhuaithe air an slighe don sgoil agus aig amannan cluiche, agus ciamar a lùghdaicheas sibh na th' ann de charbadan le eimiseanan poisonal a’ dol a-steach don no a’ tighinn faisg air an sgoil agaibh.
Dè na beachdan a tha agadsa gus na co-sgoilearan agad a dhìon?

